
Nd. 202. Frumvarp

til laga um prestmötu.

Flutningsm.: Stefán Stefánsson, Einar Árnason og Pjetur Ottesen.

1. gr-
Landsstjórninni veitist heimild til að selja prestmötu eigendum jarða 

þeirra, er hún hvilir á.



2. gr.
Sá, er óskar kaups á prestmötu, sendir um það beiðni til viðkomandi 

sýslumanns, stilaða til landsstjórnarinnar.
Dómkveður þá sýslumaður 2 óvilhalla menn til þess að meta prest- 

mötuna til peningaverðs. Verðið skal að öllum jafnaði miðað við það, að verð- 
hæðin með 41/2°/o ársvöxtum veiti sömu vaxtaupphæð og hið árlega prest- 
mötugjald hefir numið að meðaltali eftir verðlagsskrá síðastliðin 1G ár.

3. gr.
Matsgerð sina senda matsmenn til sýslumanns, og getur hann látið þá 

staðfesta gerðina fyrir rjetti. Beiðnina um kaupin og matsgerðina sendir sýslu- 
maður svo fljótt, sem þvi verður við komið, til landsstjórnarinnar.

4. gr.
Borgun fyrir útnefning matsmanna, matsgerðina og staðfesting hennar, 

greiðir kaupbeiðandi.

5. gr.
Kaupandi greiðir að minsta kosti Vio hluta kaupverðsins um leið og 

kaupin eru gerð, en um eftirstöðvarnar fer svo, að kaupandi gefur út 
skuldabrjef fyrir þeim, með veði i fasteign, er landsstjórnin tekur gilt, og 
greiðir þær siðan ásamt 4°/o i ársvöxtu með jöfnum greiðslum á eigi lengri 
tima en 28 árum.

6. gr.
Andvirði prestmötu renni i prestlaunasjóð, enda bæti hann viðkomandi 

prestum tekjumissi þann, er af sölu prestmötunnar leiðir, miðað við það, er 
lagt var til grundvallar við mat prestmötunnar. .

■ 7. gr.
Lög þessi öðlast gildi 1. janúar 1918.

Greinargerð:

Það virðist i alla staði eðlilegt, að eigendum bændakirkna eða.jarða, er 
prestmata hvilir á, sje gefinn kostur á að kaupa af sjer greiðslu prestmötunnar, 
engu siður en heimild er gefin til þess að selja kirkjujarðir, er prestar hafa tekið 
eftirgjaldið af upp i laun sin. Eins og nú er komið er gjald þetta óhæfilega 
þung kvöð, þar sem það er venjulegast áskilið, að gjaldið sje greitt i smjöri, 
en framleiðsla þeirrar vöru orðin miklum mun minni nú en áður, síðan fráfærur 
voru lagðar niður, svo að næstum ókleift er fyrir gjaldendur að inna af hendi 
smjörgjaldið. En þegar svo er ástatt, er það fjarri sanni að gera ekki þá breyt- 
ingu, er gerir gjaldendum þó mögulegt að leysa sig undan þessari skyldu.

Hvað snertir mat á þessu gjaldi, hefir þótt rjett að fara eftir sömu reglum 
og um mat kirkjujarða, en þó lagt til, að i stað 4°/o sje ^^/i^/o vaxtauppbæð lögð 
til grundvallar þegar verðhæð prestmötunnar er ákveðin.


